
GOUVÈNÈ CUOMO ANONSE MTA AP ENVESTI NAN NOUVO SÈVIS SOBWE, OTOBIS AK TREN PASAJE 

POU DEZYÈM ANE SWIVI 

Amelyorasyon yo Gen Ladan Plis Sèvis, Stasyon Pi Pwòp, Pi Bon Teknoloji 

 

Gouvènè Andrew M. Cuomo te anonse jodi a, pou yon dezyèm ane swivi, Metropolitan Transportation 

Authority (MTA) ap sèvi ak fon eta a pou pote nouvo sèvis amelyore ak amelyorasyon nan sèvis kliyantèl 

pou pi gwo rezo transpò nasyon an. Plan finansye MTA modènize a gen ladan nouvo sèvis sou sobwe, 

otobis, liy tren pasaje, ak tou yon pi bon anviwonman nan stasyon, kominikasyon amelyore ak nouvo 

envestisman nan teknoloji pou amelyore esperyans kliyan an. 

 

Envestisman sa yo posib grasa ogmantasyon èd eta a ki te tou dabò pwopoze nan rediksyon radikal san 

rete kou operasyon MTA yo ak ogmantasyon resèt ki soti nan pri tikè, toll, sbivansyon ak taks spesyal ki 

nan Bidjè Egzekitif 2013 Gouvènè Cuomo a. 

 

“Pou yon dezyèm ane swivi, eta a envesti nan gwo amelyorasyon ak espansyon nan rezo transpò eta nou 

an ki pral amelyore esperyans uit milyon pasaje ki itilize MTA a yo", te deklare Gouvènè Cuomo. “Nan de 

ane edmi ki sot pase yo, administrasyon nou an te fè gwo amelyorasyon nan pi gwo rezo transpò nasyon 

an grasa enplemantasyon refòm ki te amelyore sèvis epi te fè MTA a pi efikas grasa rediksyon kou, 

diminisyon gaspiyaj ak priyorite li bay bezwen pasaje chita ak sa ki pran sèso yo genyen.” 

 

Inisyativ nouvo sèvis yo rantre nan revizyon chak sis mwa MTA fè nan Plan Finansye katran li a, ki reflete 

ajisteman nan resèt ak depans li yo,  epi prèske tout envestisman nan sèvis ak amelyorasyon pou kliyan 

yo pral entwodi ofiamezi pandan 12 mwa k ap vini yo. Konsèy MTA a prevwa pou l diskite sou 

envestisman yo nan reyinyon komite regilye li yo jodi a, epi pral vote sou Plan Finansye lòt ane a nan 

mwa desanm. Sa fè dezyèm ane youn dèyè lòt MTA reyisi envesti nan nouvo sèvis, apre li te anonse 

ogmantasyon sèvis bis, sobwe ak tren pasaje pandan mizajou planf Jiyè 2012 li a. 

 

Efò MTA pou l kontwole kou yo sou wout pou l diminye kou anyèl yo nan yon montan $1,3 milya disi 

2017, epi nouvo efò pou abòde pwoblèm kou yo te panse ki enkontwolab yo, tankou pansyon, swen 

sante retrete, transpò adapte ak sèvis dèt, ap diminye defisit ki prevwa nan ane k ap vini yo. 

“Nou koute kliyan nou yo, epi nou n ap reponn ak plis sèvis bis, sobwe ak tren pasaje ak tou 

amelyorasyon pou bay yon sèvis pi si ak pi agreyab,” te deklare Prezidan Konsèy ak Direktè Egzekitif 

MTA a, Thomas F. Prendergast. “Nou pran angajman pou nou diminye radikalman kou nou yo epi 

ranfòse sèvis toulefwa nou genyen resous dirab pou fè sa. Men Plan Finansye nou an rete frajil, epi 

pwoblèm finansye nou yo – ki alafwa akoutèm ak alontèm – anpil. Plan finansye revize a mete bezwen 

kliyan nou devan pandan l ap distribiye resous nan pwoblèm pi alontèm tankou diminisyon angajman 

nan zafè pansyon, rediksyon kou swen sante retrete, epi founiti finansman inisyal pou pwochen 

Pwogram Capital nou an.” 

 

Wa p jwenn detay sou nouvo sèvis agrandi yo pi ba. 

 

Envestisman nan Sèvis Transpò New York City 

Tren G pral opere chak uit minit, olyede 10 minit aktyèl yo, apati  3 p.m. jiska 9 p.m. pandan jou 

lasemèn. Chanjman sa, ki rekòmande nan yon etid resan sèvis G a, pral pèmèt tren yo konvèje pi 

regilye ak tren F la epi diminye atant pou 51.600 kliyan lasemèn. 

Tren M pral opere soti Queens rive Delancey St-Essex St. nan Manhattan pandan wikenn, olye li 

kanpe nan Myrtle Av nan Brooklyn jan yo fè kounye a. Sa pral diminye transfè epi rakousi atant 

pou 37.000 kliyan wikenn. 

Sèvis pral restore sou bis B37 la nan sidwès Brooklyn, ak tou sèvèis B70 sou Seventh Avenue ak 

sèvis B8 nan stasyon sobwe Bay Ridge-95 St la. 

Sèvis wikenn pral restore sou bis M8 la nan ba Manhattan ak bis Q31 a nan lès Queens. 

Sèvis dimanch pral etabli sou bis Q77 la nan lès Queens. 

Sèvis demi jounen ak aswè pral ajoute sou bis S93 la ant Bay Ridge, Brooklyn ak kanpis College of 

Staten Island lan.  

Otobis M100 an nan nò Manhattan pral detounen pou desèvi nouvo katye sou Dyckman Street 

ak Tenth Avenue.  

Bis Bx24 la nan lès Bronx pral pwolonje nan Hutchinson Metro Center. 

Yon Sèvis Bis Modèl pral tabli sou yon nouvo wout yo pral detèmine. 

Kèk wout Bis Esprès nan zòn Eltingville Staten Island lan pral pase atravè Lincoln Tunnel pou 

sèvis pi rapid. 

Yo pral fè yon etid detaye sou sèvis bis nan zòn Co-Op City a pou idantifye lakin ki genyen nan 

sèvis la epi pou pwopoze solisyon ki posib. 

 

Envestisman nan Sèvis Tren Long Island 

Sèvis chak demi èdtan pandan wikenn pral tabli nan toulede direksyon pou ale Ronkonkoma epi 

pral restore pou ale Port Washington. 

Sèvis wikenn pou ale Greenport pral pwolonje pandan 10 semen. 

Yon nouvo tren lasemèn 4:09 p.m. pral soti Penn Station pou rive Ronkonkoma. 

Yon nouvo tren lasemèn 7:00 p.m.  pral soti Ronkonkoma pou ale Penn Station. 

Yon nouvo tren lasemèn 8:22 p.m. pral soti Penn Station pou ale Hicksville. 

Yon tren ki retabli lasemèn 4:37 p.m. pral soti Penn Station pou ale Wantagh. 

Yon tren ki retabli lasemèn 4:57 p.m. pral soti Penn Station pou ale Freeport. 

 

MTA New York City Transit pral depanse $7,9 milyon chak ane sou nouvo sèvis bis ak sobwe sa, ak tou 

$5,9 milyon pou amelyore anviwonman kliyan an ak plis netwayaj sou vwa ak nan stasyon yo, plis 

konwtolè pou jere sèvis sou plizyè liy sobwe, pi bon montaj tounikè ak plis kamera sekirite. 

 

MTA Long Island Rail Road pral envesti $2,6 milyon nan senk nouvo tren jou lasemèn, sèvis wikenn chak 

demi èdtan nan Ronkonkoma ak Port Washington, ak sèvis wikenn pou ale nan Greenport pou yon lòt 10 

semèn. 

 

MTA Metro-North Railroad, ki te ajoute 230 nouvo tren pandan chak semèn nan envestisman sèvis MTA 

te anonse lane pase yo, pral envesti $1,7 milyon chak ane pou ajoute afich enfòmasyon pou kliyan an 

tan reyèl nan tout stasyon li yo nan Eta New York State disi lane 2020. 

 

Plan Finansye mizajou a gen ladann yon $11,5 milyon anplis pou New York City Transit ak Long Island 

Rail Road pou ajiste sèvis, sitou nan frekans sèvis sou wout ki egziste deja kote sa nesesè pou respekte 

liy direktris ajans yo pou chajman ak atant kliyan. 

 

Plan Finansye revize a gen ladan tou $11 milyon nan amelyorasyon pou esperyans kliyan nan stasyon ak 

nan nouvo teknoloji pou rann li pi fasil pou kliyan planifye ak jere deplasman yo. 

